
				এই পাতাটির মুদ্রণ সংশোধন করা প্রয়োজন। 
বই, শীঘ্রই আইন পরীক্ষা দিবেন। একখানা বই তাহার হাতে দিয়া বলিলেন -এখানা তুমি পড়ো-বাংলা বই, ইতিহাসের গল্প ।
অপুর আরও দু’একখানা বই নামাইয়া দেখিবার ইচ্ছা ছিল, কিন্তু 6श्वय °र्थ& °iाद्रिव्ज ब्मा ।
প্ৰথম কয়েকমাস কাটিয়া গেল। স্কুল-কম্পাউণ্ডের সেই পাতাবাহার চীনা-জবার ঝোপটা অপুর বড় প্রিয় হইয়া উঠিয়াছিল। সে রবিবারের শান্ত দুপুরের রৌদ্রে পিঠ দিয়া শুকনা পাতার রাশির মধ্যে বসিয়া বসিয়া বই পড়ে। ক্লাসের বই পড়িতে তাহার ভাল লাগে না, সে-সব বই-এর গল্পগুলি সে মাসখানেকের মধ্যেই পড়িয়া শেষ করিয়াছে। কিন্তু মুশকিল। এই যে, স্কুল লাইব্রেরীতে ইংরেজি বই বেশী ; যে বইগুলোর বঁাধাই চিত্তাকর্ষক, ছবি বেশী, সেগুলা সবই ইংরেজি। ইংরেজি সে ভাল বুঝিতে পারে না, কেবল ছবির তলাকার বর্ণনাটা বোঝে মাত্ৰ ।
একদিন হেডমাস্টারের অফিসে তাহার ডাক পড়িল। হেডমাস্টার ডাকিতেছেন শুনিয়া তাহার প্রাণ উড়িয়া গেল। ভয়ে ভিয়ে অফিস ঘরের দুয়ারের কাছে গিয়া দেখিল, আর একজন সাহেবী পোশাকপরা ভদ্রলোক ঘরের মধ্যে বসিয়া আছেন । হেডমাস্টারের ইঙ্গিতে সে ঘরে ঢুকিয়া দু’জনের সামনে গিয়া দাড়াইল ।
ভদ্রলোকটি ইংরেজিতে তাহার নাম জিজ্ঞাসা করিলেন ও সামনের একখানা পাতার উপর ঝুকিয়া পড়িয়া কি দেখিয়া লইয়া একখানি ইংরেজি বই তাহার হাতে দিয়া ইংরেজিতে বলিলেন, এই বইখানা তুমি পড়তে নিয়েছিলে ?
a cafe, attal The World of Ice, Risitti's আগে লাইব্রেরী হইতে পড়িবার জন্য সে লইয়াছিল। সবটা ভাল বুঝিতে পারে নাই সে কম্পিত কণ্ঠে বলিল, ইয়েসহেডমাস্টার গর্জন করিয়া বলিলেন, ইয়েস স্যার । অপুর প৷ কঁাপিতেছিল, জিভ শুকাইয়া আসিতেছিল, থভমত খাইয়া বলিল, ইয়েস স্যার

